
〈禽鳥焚燒餘骨送徃天台願得次生還棲山谷修業成辦乃可利人但仰赴義門多慙蒭淺發心既重輙課庸微去聽慈恩庶無忽促。政言天台營〉

〈理本擬十方安立僧徒非專爲已昔年修葺願創伽藍形可隨緣香燈難絶故欲遣修葺冀憑方便同途校具淨人得蒙勝舉并析一㫖事并前諮〉

〈方乞寺名屈作檀越懼多煩沓未敢同時處處結緣功德彌大。玉泉十住許垂恩爲唯待教㫖即遣僧使冀籍光威三寺遥荷伽藍未整功德已圓〉

〈仰閙頻煩言何能謝沙門某白三月二十日　王荅五十四　緫持和南復垂誨㫖益具仁慈開士立懷隨感必應本誓願力何患不果政言服道〉

〈日淺未堪違逺深憑護念開示悟入玉泉十住天台本居仰由勝功。能得建立方須影響水至金剛江陵書及會稽教下並勒所司以時發遣謹和〉

〈南七月二十九日　王與上柱國蘄郡公荆州緫管達奚儒書五十五。智者禪師德尊望重近年紆道爰授淨戒今修治彼州十住寺造立西徂〉

〈玉泉寺并見請爲檀越復聞公等多結勝緣大乘運通良深隨喜師今遣僧使志果法才二人還就玉泉寺法璨道慧法師十住寺道臻法師經理〉

〈想加心影響奬成妙業公私覃福幽顯同賴法事逺白不復暄凉也楊廣呈八月二日　荅度人出家五十六　切以今月嘉辰菩薩應世奉爲至〉

〈尊皇后報恩功德鎔寫靈像度人出家現在因緣福業無量使五沙彌爲弟子輙當恭㫖作說戒師年歲既小别須和尚必選名德爲作依止並賜〉

〈法衣即於衆前歡喜頂戴沙門敬白七月十九日　荅放徒流書五十七　開府學士柳顧言宣教金光明行法究竟如十五月清淨圓滿恩放徒〉

〈流矜勉鞭罰上開府潘惠達儀同張四娘等凡四十五人賜令斟酌謹即依事詢詳切以一人出世多人利益淳善御俗仰屬輪王案此經云若犯〉

〈王法繫縛枷鎻諸苦惱等悉令解脫又灌頂經云王當放赦屈厄之人徒鎖解脫。王得其福天下太平雨澤以時人民安樂教㫖符應經文豈非宿〉

〈殖德本慈善根力謬以多幸忝此大緣率勵僧。徒清齋洗浣龍王注雨甘澤並周爰開獄門祖械解脫徒流原宥莫不蹈舞殿庭稱恩感戴加復送〉

〈以勝幡仍懸寳塔登髙散華燒香朗燭并留供設說法問示咸令向善其僧法運等雖著法衣不能修心身犯國憲取穢道流忍乃上來戰深下耻〉

〈白大衆留七日晨夜訓賚暫依儐黜使慚誡奬耳沙門某敬白十月十六日。　荅施燭書五十八　開府柳顧言宣教以法歲圓滿爰降勞問并施〉


〈金色新製香爐奩一具　法衣一通　綿絹百呌　燭三十挺紙二千張。　上厨果食等　刹那不住節序相催老至易悲觀心難諦幸憑弘建〉

